
С.Сейфуллиннің 120 жылдығына арналған «Сейфуллин оқулары–10: Мемлекеттің
индустриалды–инновациялық саясатын құрудағы бәсекеге қабілетті кадрларды дайындау
келешегі мен ғылымның рөлі» атты Халықаралық ғылыми-теориялық конференциясының
материалдары = Материалы Международной научно-теоретической конференции
«Сейфуллинские чтения–10: Новые перспективы подготовки конкурентоспособных кадров и
роль науки в формировании индустриально-инновационной политики страны», посвященная
120-летию со дня рождения С.Сейфуллина. – 2014. – Т.І, ч.2. – Б.29-31

ПЛАНЕТАРЛЫ  ЕЛЕУІШТІҢ КҮРДЕЛІ ҚОЗҒАЛЫСЫН НЕГІЗДЕУ

Байшугулова  Ш.К.

Астық өндіру мен оның қорын жинақтауда оны тазарту мен сұрыптаудың
маңызы өте зор. Астықты тазарту деп оны әртүрлі қоспалардан айыруды, ал
сұрыптау деп - өлшемдеріне, дән толықтығына және дән жармалығына
қатынасты бөлуді атайды. Қазіргі заманғы астық тазарту машиналарының
жұмыс органдары - елеуіш орнақтары. Олар бір бірінің астына орналасқан
және алға қарай көлбеуліктері бар жазық елеуіштерден тұрады. Елеуіштер
горизонталь жазықтықта ілгері - кейінді тербелмелі қозғалыстар жасайды.
Соның әсерінен бидай дәндері елеуіш тесіктерінен өтіп, қоспалардан тазарады
және сұрыпталады.

Елеуіштердің ілгері кейінді қозғалысы жетекші және жетектемелі
біліктерде, елеуіш орнағында және астық тазалау машинасының қаңқасында
өзгерме таңбалы жүктеменің пайда болуына себеп болады. Бұл жүктемелер
бөлшектердің беріктігінің және тұтас машина жұмысы сенімділігінің
төмендеуіне әкеледі. Сенімділіктің төмендеуі болмас үшін жоғарғы массалы
қарсы салмақтар керек. Нәтижесінде металл және энергия сыйымдылығы
өседі.

Қазіргі заманғы астық тазалаушы машиналардың жоғарыда айтылған
кемшіліктерін жоюға болады, егер олардың горизонталь орналасқан
елеуіштерінің ілгері кейінді қозғалысының орнына планетарлық қозғалыс
берілсе.

Електердің айнымалы қозғалысын планетарлық механизмдер арқылы
аламыз. Олардың ерекшелігі пайдалы әсер коэфициенті жоғары келеді:
=0,970,99; Ал ілінісу саны u = 1,38 болады.



1- сурет – Қарапайым сұлбалы планетарлық механизм

Планетарлық берілістерде тісті дөңгелектер өз осьтерімен бірге орын
ауыстырады. Қарапайым сұлбадағы планетарлық беріліс 1-суретте
келтірілген: сыртқы іліністе болатын орталық күндік тістегеріштен, онымен
іліністе болатын қосақтан, және қосақпен өзара байланыста  болатын
жетектектен тұрады. Қосақ өз осьінің маңында және  жетектің көмегімен
күндік тістегерішті айналып отырады.

Елеуіштің параметрлері бұрыштық жылдамдықтар қатынасы - ға және
елеуіш нүктесінің радиусы Ro -ге тәуелді. Яғни жетектегіштің t уақытындағы
елеуіш нүктесінің бұрылу бұрыштары күндік тістегеріш пен қосақ
өлшемдеріне сәйкес t , 1t.

Радиусы Rк күндік тістегеріштің центрі 0 тірекке қатаң бекітілген. Осы
күндік тістегерішті жетектің көмегімен қосақ айнала қозғалады. Қосақтың өсі
жылжымалы болғандықтан, ол өз өсін де айналады. Елеуіш қосақ осіне
бекітілген.

Сондықтан күндік тістегеріш пен қосақтың бірнеше нұсқаларын
қарастырдық:

h= ; h= h= ; h= ; h= .
Жетектегішке қозғалыс берген сәттен кейін жетектегіштің t уақытындағы

бұрылу бұрышы t жағдайына тәуелді қосақтың - ге байланысты қосақ пен
елеуіштің 1t  бұрылу бұрышына сәйкес келеді.

2- сурет – Қосақ пен елеуіш траекториясының тәуелділігі:
жетектегіш радиусы Rж =450мм, қосақтың радиусы

Rс= 100мм, елеуіштің диаметрі RЕ = 600мм

Елеуіш пен қосақтың қозғалыс траекториясы 2 - суретте көрсетілген.
Суретте жетектегіштің радиусы Rж, қосақтың радиусы Rс, елеуіштің радиусы
RЕ деп белгіленген. Бастапқы жағдайда бәрі 00 болады.

Жетектегіштің t бұрылу бұрышына  = қатынасына орай елеуіштің 1t
бұрылу бұрышы анықталып отырады.



Жетектегіштің әрбір отыз градусқа бұрылу нүктесіне қосақ пен елеуіштің
120 градусты нүктесі сәйкес болып келеді. Ол күндік тістегерішті жетектеме
айналып 2 жүріп өткенде қосақ пен елеуіш 8 аралықты жүріп өтеді.

Графикалық әдістерде де осы қатынастарды қарастырғанбыз. Осы
графиктен аналитикалық есептеулер нәтижелері  графикалық ідіспен алған
тұжырымдарымыздың дұрыстығын көруге болады.

3-cурет. Елеуіштің бұрыштық жылдамдығының күндіктістегеріш пен қосақтың
радиустарының қатынасына тәуелді графоаналитикалық бейнесі

Алынған елеуіштің қозғалысы бидайдың елеуіш үстінде толығырақ болуын
қамтамасыз етіп, дән тазалану сапасы арттырады.


